
sþ. 41. Fyrirspurnir. [41. mál]
I. Til heilbrigðis- og tryggingamálaráðherra um tölvustýrð sneiðmyndatæki.

Frá Þorv. Garðari Kristjánssyni.

1. Hvað líður framkvæmd á gjafaloforði ríkisstjórnarinnar um sneiðmyndatæki til Land-
spítalans í tilefni 50 ára afmælis sjúkrahússins 20. desember 1980?
a) Hvenær var gengið frá kaupsamningi við seljanda sneiðmyndatækisins?
b) Hvenær verður sneiðmyndatækið afhent Landspítalanum?

2. Vill ríkisstjórnin greiða fyrir kaupum sjúkrahúsa á tölvustýrðum sneiðmyndatækjum
með því að afnema gjöld til ríkisins af tækjum þessum?

II. Til heilbrigðis- og tryggingamálaráðherra varðandi eftirlitsskyldu Tryggingastofnunar
ríkisins með gjaldtöku tannlækna.

Frá Alexander Stefánssyni.

1. Hefur nýr samningur verið gerður milli Tryggingastofnunar ríkisins og Tannlæknafélags
Íslands síðan 1979 varðandi breytt skipulag á taxta, hönnun staðlaðrar sjúkraskrár fyrir
tryggða sjúklinga og nýja greiðslukvittun, þar sem tannviðgerðir eru tilgreindar og
kostnaðarupphæð er sundurliðuð - eins og tryggingatannlæknir lagði til 1979?

2. Hversu umfangsmikil voru afskipti og eftirlit Tryggingastofnunar ríkisins 1980 af
gjaldtöku tannlækna og tannréttingalækna, miðað við þær greiðslur er ríkið, sjúkra-
samlög og sveitarfélög greiddu til þeirra skv. lögum? Hversu há fjárhæð var greidd árið
1979 og árið 1980 vegna tannlækninga tryggðra?

III. Til heilbrigðis- og tryggingamálaráðherra varðandi framkvæmd laga um heilbrigðis-
þjónustu, nr. 57/1978.

Frá Alexander Stefánssyni.

1. Hvenær má vænta útgáfu gjaldskrár um greiðslu sjúkrasamlaga til heilsugæslustöðva
fyrir rannsóknir og meðferð veitta á heilsugæslustöð, aðra en læknishjálp skv. 20. gr.
laganna tölulið 2?



2. Á hvern hátt fer fram eftirlit og endurskoðun launagreiðslna til lækna og tannlækna sem
starfa við heilsugæslustöðvar, skipaðir af ráðherra og taka laun með tvennu móti skv.
22. gr. laganna a- og b-lið, og hversu víðtæk var þessi endurskoðun 1979 og 1980?

3. Liggja fyrir upplýsingar um, hvernig þessi laun til lækna skiptast milli a- og b-liðar 22.
gr. laganna 1979 og 1980?

4. Var samningur milli Læknafélags Íslands og Tryggingastofnunar ríkisins um gjaldskrár
fyrir almenna læknishjálp veitta á heilsugæslustöðvum frá 19. mars 1979 gerður með
samþykki heilbrigðismálaráðherra, og telst hann í samræmi við lögin um heilbrigðis-
þjónustu, nr. 57/1978?

5. Hefur Tryggingastofnun ríkisins gert sérstakan samning við Læknafélag Íslands um, að
Læknafélagið annist reglulegt eftirlit með reikningsgerð lækna skv. gjaldskrám, og ilm
skipan gerðardóms er skeri úr ágreiningi, sbr. bókun er fylgdi samningsgerð frá 19. mars
1979?

IV. Til samgönguráðherra um útboð verklegra framkvæmda nokkurra ríkisstofnana.
Frá Birgi Ísl. Gunnarssyni.

1. Hvaða verk hafa verið boðin út á almennum verktakamarkaði árin 1980 og 1981 hjá
eftirtöldum stofnunum:
a. Vegagerð ríkisins.
b. Pósti og síma.
e. Vita- og hafnamálaskrifstofunni.
d. Flugmálastjórn?

2. Hversu stór hluti af heildarframkvæmdum þessara stofnana var boðinn út 1980 og 1981
og hversu stór hluti var unninn af verktökum samkvæmt samningum án útboðs?

V. Til viðskiptaráðherra um gróða bankakerfisins og ráðstöfun hans í þágu atvinnuvega
landsmanna.

Frá BalQri Óskarssyni.

1. Hver var rekstrarhagnaður Seðlabankans og viðskiptabankanna á s. I. ári sundurliðað
eftir bönkum?

2. Hvernig breyttist eiginfjárstaða bankanna árið 1980?
3. Hvernig hefur endurmatsreikningur Seðlabankans þróast s. I. 5 ár til þessa dags?
4. Hvaða leiðir eru færar til að nýta gróða bankanna í þágu atvinnuvega landsmanna og

hvaða áætlanir hefur ríkisstjórnin uppi um það?


